Замимаи 1
ба Созишнома оид ба амалӣ намудани фаъолияти муштараки давлатҳои  иштирокчии Иттиҳоди Давлатҳои Мустақил дар соҳаи таҳқиқ ва истифодабарии фазои кайҳонӣ бо мақсадҳои осоишта
аз 2 ноябри соли 2018
НИЗОМНОМАИ
Шӯрои байнидавлатӣ оид ба кайҳон
I. [bookmark: bookmark0][bookmark: bookmark1]Муқаррароти умумӣ
1.1. Шӯрои байнидавлатӣ оид ба кайҳон (минбаъд - Шӯро) бо мақсади рушди ҳамкориҳои байни давлатҳои иштирокчии ИДМ дар соҳаи таҳқиқ ва истифодабарии фазои кайҳонӣ бо мақсадҳои осоишта ва ҳамоҳангсозии робитаи давлатҳои иштирокчии Созишнома дар бораи амалӣ намудани фаъолияти муштараки давлатҳои иштирокчии Иттиҳоди Давлатҳои Мустақил дар соҳаи таҳқиқ ва истифодабарии фазои кайҳонӣ бо мақсадҳои осоишта (минбаъд - Созишнома), таъсис дода шудааст.
1.2. Шӯро мақоми соҳавии ҳамкории ИДМ мебошад, ки дар доираи салоҳияти худ фаъолияти худро амалӣ намуда, ба Шӯрои сарони ҳукуматҳои ИДМ ҳисобот медиҳад.
1.3. Шӯро дар фаъолияти худ мувофиқи Оинномаи Иттиҳоди Давлатҳои Мустақил, шартномаҳо ва қарорҳои дар доираи ИДМ қабулшуда, Низомномаи умумии мақоми соҳавии ҳамкории Иттиҳоди Давлатҳои Мустақил, инчунин Низомномаи мазкур амал мекунад.
1.4. Шӯро фаъолияти худро дар ҳамкории зич бо Кумитаи иҷроияи ИДМ ва дигар мақомотҳои ИДМ амалӣ менамояд.
II. [bookmark: bookmark2][bookmark: bookmark3]Вазифаҳо ва функсияҳои Шӯро
Вазифаҳо ва функсияҳои асосии Шӯро мебошанд:
2.1. Коркарди сиёсати ягона ва муайян намудани самтҳои авлавиятдоштаи ҳамкорӣ барои таҳқиқ ва истифодаи самараноки фазои кайҳонӣ ба манфиати соҳаҳои иқтисод ва илми давлатҳои иштирокчии ИДМ.
2.2. Такмили заминаи шартномавӣ-ҳуқуқии ҳамкорӣ дар соҳаи таҳқиқ ва истифодабарии фазои кайҳонӣ бо мақсадҳои осоишта.
2.3. Омода намудани пешниҳодҳо оид ба таҳияи барномаҳо ва лоиҳаҳои байнидавлатии таҳқиқ ва истифодабарии фазои кайҳонӣ бо мақсадҳои осоишта, ки баррасии Шӯрои сарони ҳукуматҳои ИДМ-ро талаб мекунанд.
2.4. Ҳамоҳангсозии корҳое, ки дар давлатҳои иштирокчии ИДМ дар доираи барномаҳо ва лоиҳаҳои байнидавлатӣ оид ба таҳқиқ ва истифодабарии фазои кайҳонӣ бо мақсадҳои осоишта гузаронида мешаванд.
2.5. Гузаронидани гуфтушунидҳо дар сатҳи коршиносони давлатҳои иштирокчии ИДМ оид ба ҳамкории байналмилалӣ дар соҳаи таҳқиқ ва истифодабарии фазои кайҳонӣ бо мақсадҳои осоишта ва таҳияи лоиҳаҳои созишномаҳо (шартномаҳо) доир ба ин масъалаҳо.
2.6. Мусоидат ба ҷалби сармоя ва қарзҳо ба соҳаи кайҳонии давлатҳои Тарафҳо, инчунин воситаҳои молиявӣ аз манбаъҳои ғайрибуҷетӣ барои татбиқи барномаҳо ва лоиҳаҳои муштарак.
2.7. Омода намудани пешниҳодҳо доир ба таҳияи лоиҳаҳои шартномаҳои байналмилалӣ ва дигар ҳуҷҷатҳо доир ба самтҳои авлавиятдоштаи ҳамкории давлатҳои иштирокчии ИДМ дар соҳаи фаъолияти кайҳонӣ.
2.8. Баррасии пешниҳодҳои давлатҳои иштирокчии ИДМ дар самтҳои ояндадори фаъолияти муштараки кайҳонӣ.
2.9. Ҳамкорӣ дар ташкили фаъолияти иттилоотӣ ва таблиғотӣ, нашри нашрияҳои илмӣ, таълимӣ ва ғайра.
2.10. Ташкили машваратҳо ва мубодилаи афкор вобаста ба рушди илм ва технологияи кайҳонӣ ба манфиати давлатҳои иштирокчии ИДМ.
2.11. Мусоидат дар ташкили чорабиниҳо барои тайёркунии касбии кадрҳо, бозомӯзии онҳо ва такмили ихтисоси мутахассисон дар соҳаи таҳқиқ ва истифодабарии фазои кайҳонӣ бо мақсадҳои осоишта.
2.12. Бо дарназардошти таҷрибаи мавҷудаи ҷаҳонӣ, дар доираи салоҳияти худ таҳия намудани равишҳои тарафайни мувофиқашуда доир ба ҳалли масъалаҳои ҳифзи муҳити кайҳон.
2.13. Мусоидат дар ташкили конференсияҳои байналмилалии илмӣ, конгрессҳо, симпозиумҳо, намоишгоҳҳо ва дигар чорабиниҳо дар соҳаи кайҳон, ки аз ҷониби давлатҳои иштирокчии ИДМ гузаронида мешаванд.
2.14. Гузаронидани машваратҳо ва гуфтушунидҳо доир ба ҳалли баҳсҳое, ки метавонанд ҳангоми татбиқи шартномаҳои байналмилалии танзимкунандаи аз ҷониби давлатҳои иштирокчии Созишномаи амалӣ шудани фаъолияти муштарак оид ба таҳқиқ ва истифодабарии фазои кайҳонӣ бо мақсадҳои осоишта ба вуҷуд оянд.
2.15. Функсияҳои дигар барои амалӣ намудани мақсадҳо ва вазифаҳои дар назди Шӯро гузошташуда.
III. [bookmark: bookmark4][bookmark: bookmark5]Ҳуқуқҳои Шӯро
Барои амалӣ намудани вазифаҳо ва функсияҳои худ Шӯро ҳуқуқ дорад:
3.1. Тибқи тартиби муқарраршуда омода ва ба баррасии Шӯрои сарварони давлатҳо, Шӯрои сарони ҳукуматҳо, Шӯрои иқтисодии ИДМ пешниҳод намудани Лоиҳаи ҳуҷҷатҳо марбут ба масъалаҳое, ки ба салоҳияти Шӯро вобаста мебошанд.
3.2. Бо тартиби муқарраргардида аз оҷонсиҳои кайҳонӣ ё мақомоти иҷроияи давлатҳои иштирокчии ИДМ, ки барои таҳқиқ ва истифодабарии фазои кайҳонӣ масъул мебошанд, инчунин аз мақомоти ҳамкориҳои соҳавии ИДМ вобаста ба масъалаҳои марбут ба салоҳияти Шӯро иттилоъ дархост намоянд.
3.3. Дар самтҳои алоҳидаи фаъолияти Шӯро мақомоти муваққатии корӣ (комиссияҳо, гурӯҳҳо) таъсис дода, дар мавриди зарурӣ, муқарраротро дар бораи онҳо тасдиқ намояд. Мақомоти корӣ ҳар сол дар бораи фаъолияти худ дар назди Шӯро ҳисобот медиҳанд.
3.4. Таҳия ва тасдиқи Низомномаи фаъолияти Шӯро (минбаъд - Низомнома) ва ворид кардани тағйирот ба он.
IV. [bookmark: bookmark6][bookmark: bookmark7]Тартиби ташкили Шӯро
4.1. Ба ҳайати Шӯро роҳбарони мақомоти салоҳиятдори давлатҳои Тарафҳо дохил мешаванд.
Ҳар як давлати Тараф дар Шӯро як овоз дорад. Ҳангоми ба ҷаласаи Шӯро фиристодани шахсони ивазкунандаи узви Шӯро ваколати онҳо бояд дар шакли хаттӣ тасдиқ карда шаванд.
4.2. Ба ҳайати Шӯро бо ҳуқуқи овози машваратӣ роҳбари котиботи Шӯро ва намояндаи Кумитаи иҷроияи ИДМ дохил шуда метавонанд.
4.3. Раисии Шӯро бо навбат аз ҷониби ҳар як давлатњои иштирокчии ИДМ дар шахсияти намояндаи он, бо тартиби алифбои русии номи давлатҳои иштирокчии ИДМ амалӣ мегардад, чун қоида, ба мӯҳлати на бештар аз як сол, агар бо қарори Шӯро тартиби дигар муқаррар нагардад.
Раисони қаблӣ ва минбаъдаи Шӯро ҳамраисони он мебошанд.
Дар ҳолати муваққатан набудани Раиси Шӯро, уҳдадориҳои ӯ ба зиммаи яке аз ҳамраисон гузошта мешаванд.
V. [bookmark: bookmark8][bookmark: bookmark9]Ташкили кор
5.1. Шӯро ҷаласаҳои худро на камтар аз як маротиба дар як сол баргузор менамояд. Дар ҳолатҳои зарурӣ ҷаласаҳои ғайринавбатӣ даъват шуда метавонанд.
5.2. Ҷаласаҳои ғайринавбатии Шӯро метавонанд бо пешниҳоди ҳар як давлатҳои Тарафҳо баргузор гарданд, агар ин аз ҷониби аксарияти узвҳои Шӯро дастгирӣ ёбад.
5.3. Қарорҳои Шӯро комилҳуқуқ мебошанд, агар дар ҷаласа на камтар аз се ду ҳиссаи узвҳои Шӯро намояндагӣ карда бошанд.
5.4. Макони баргузории ҷаласаҳо бо мувофиқаи қаблии узвҳои Шӯро муайян карда мешавад.
5.5. Шӯро кори худро дар асоси нақшаҳои кории солона, ки аз ҷониби Шӯро таҳия ва тасдиқ карда мешаванд, ташкил менамояд ва инчунин ҳар сол ба Кумитаи иҷроияи ИДМ оид ба фаъолияти худ маълумот медиҳад.
5.6. Бо қарори Шӯро дар кори он ба ҳайси нозирон метавонанд намояндагони ниҳодҳои манфиатдори давлатҳо, ки иштирокчии Созишнома нестанд ва ташкилотҳо, аз ҷумла ташкилотҳои байналмилалӣ низ иштирок намоянд.
5.7. Қарорҳои Шӯро доир ба масъалаҳои асосии фаъолият ва тасдиқи лоиҳаҳои муштарак ва дигар ҳуҷҷатҳо вобаста ба гузаронидани корҳои илмию таҳқиқотӣ ва конструкторӣ-таҷрибавӣ бо ризоияти умумӣ қабул карда мешаванд.
Узви Шӯро ҳуқуқ дорад, ки дар доираи салоҳияти Шӯро ҳама гуна масъаларо барои баррасӣ гузорад, вобаста ба онҳо қабул шудани қарорҳоро талаб намояд, доир ба иҷрои қарорҳои қабулкардаи Шӯро маълумоти зарурӣ гирад.
Ҳар як узви Шӯро метавонад вобаста ба ин ё он масъалаи мушаххас беэътибории худро изҳор намояд ва ин набояд ҳамчун монеа дар қабули қарори Шӯро дида баромада шавад.
Узвҳои Шӯро, ки бо қарор розӣ нестанд, метавонанд фикри махсуси худро баён намоянд, ки он дар протоколи ҷаласа инъикос меёбад.
5.8. Қарорҳои Шӯро, ки бевосита ба манфиатҳои яке аз давлатњои иштирокчии ИДМ дахл доранд, дар ҳолати мавҷуд набудани намояндаи он, қабул шуда наметавонанд.
5.9. Раиси Шӯро ба ин мақом дар ҷаласаи якуми Шӯро интихоб карда мешавад. Раис кори Шӯроро ташкил карда, ҷаласаҳои онро роҳбарӣ мекунад, риояи Регламентро таъмин менамояд.
5.10. Қарорҳои Шӯро аз ҷониби раиси Шӯро имзо карда мешаванд.
5.11. Ҷаласаҳои Шӯро тибқи Регламентҳои тасдиқкардаи Шӯро гузаронида мешаванд.
5.12. Маводҳо барои ҷаласаи навбатии Шӯро ба узвҳои он на дертар аз 30 рӯз қабл аз баргузории он фиристода мешаванд.
5.13. Таъминоти ташкилӣ-техникӣ ва иттилоотии фаъолияти Шӯро аз ҷониби котиботи он амалӣ карда мешавад.
5.14. Функсияҳои котиботи Шӯро ба зиммаи мақомоти дахлдори давлати Тарафе вогузор карда мешаванд, ки намояндаи он раисии Шӯроро якҷоя бо воҳиди сохтории Кумитаи иҷроияи ИДМ ба зимма дорад.
Роҳбари Котиботи Шӯро намояндаи мақомоти дахлдори давлатии кишваре мебошад, ки Шӯроро раисӣ мекунад ва муовини роҳбари котибот намояндаи Кумитаи иҷроияи ИДМ мебошад.
5.15. Ҳуҷҷатҳое, ки дар ҷаласаҳои Шӯро қабул шудаанд, дар мӯҳлати ду ҳафта ба ҳамаи узви он фиристода мешаванд.
5.16. Забони кории Шӯро ва мақомоти кории он забони русӣ аст.
VI. [bookmark: bookmark10][bookmark: bookmark11]Муқаррароти хотимавӣ
6.1. Хароҷотҳои марбут ба ташкили ҷаласаҳои Шӯро аз ҳисоби мақомоти дахлдори давлатњои иштирокчии ИДМ қабулкунанда амалӣ карда мешаванд.
Хароҷотҳои сафари хизматии узвҳои Шӯро ва дигар иштирокчиёни ҷаласаҳо аз ҷониби мақомоти дахлдори давлатӣ ва ташкилотҳои давлатҳои иштирокчии ИДМ равонкунанда амалӣ карда мешаванд.
6.2. Қарор дар бораи барҳам додани Шӯро аз ҷониби Шӯрои сарони ҳукуматҳои ИДМ қабул карда мешавад.
 (

)
Замимаи 2
 ба Созишнома оид ба амалӣ намудани фаъолияти муштараки давлатҳо - иштирокчиёни Иттиҳоди Давлатҳои Мустақил дар соҳаи таҳқиқ ва истифодабарии фазои кайҳонӣ бо мақсадҳои осоишта
аз 2 ноябри соли 2018
[bookmark: bookmark12][bookmark: bookmark13]Моликияти зеҳнӣ
ва иттилооти махфии корӣ
Тарафҳои Созишнома вобаста ба фаъолияти муштараки давлатҳои иштирокчии ИДМ дар самти таҳқиқ ва истифодабарии фазои кайҳонӣ бо мақсадҳои осоишта (минбаъд - Тарафҳо, Созишнома) мутобиқи қонунгузорӣ ва шартномаҳои байналмилалии давлатҳои худ ҳифзи самараноки ҳуқуқҳоро ба объектҳои моликияти зеҳнӣ таъмин менамоянд, ки дар доираи ҳамкорӣ ба вуҷуд оварда ё истифода мешаванд ва мавзӯи Созишнома ва созишномаҳои алоҳида мебошанд, ки дар банди 4 моддаи 7 Созишнома пешбинӣ шудаанд (минбаъд - созишномаҳои инфиродӣ).
Иштирокчиёни фаъолияти муштарак ҳамдигарро саривақт дар бораи ҳама натиҷаҳои фаъолияти зеҳнӣ, ки ҳамчун объекти моликияти зеҳнӣ ба ҳимояи ҳуқуқӣ ниёз доранд, огоҳ мекунанд ва бо мақсади бақайдгирӣ ва иҷрои расмиёти дигари таъмини чунин ҳимоя таъҷилан ҳамкорӣ мекунанд.
[bookmark: bookmark14][bookmark: bookmark15]Қисми 1
Доираи татбиқ
1. Муқаррароти ин замима ба ҳама намудҳои фаъолияти муштарак, ки тибқи Созишнома бо мақсадҳои ҳамкорӣ амалӣ мегарданд, татбиқ карда мешаванд.
2. Замимаи мазкур тақсимоти ҳуқуқҳоро ба натиҷаҳои дар ҳамҷоягӣ ҳосилшудаи фаъолияти зеҳнии муштарак байни Тарафҳо ё иштирокчиёни фаъолияти муштарак танзим менамояд.
3. Замимаи мазкур тартиби танзими ҳуқуқҳоро ба моликияти зеҳнӣ, ки қонунҳои давлатҳои Тарафҳо ва қоидаҳои танзими дохилии иштирокчиёни фаъолияти муштарак муқаррар кардаанд, инчунин муносибатҳои байни иштирокчиёни фаъолияти муштараки ҳар яке аз Тарафҳо ё муносибатҳои байни яке аз Тарафҳо ва иштирокчиёни он дар фаъолияти муштаракро тағйир намедиҳад. Ин замима ба ӯҳдадориҳои байналмилалии Тарафҳо зарар намерасонад.
4. Амалӣ намудани фаъолияти муштарак ба ҳуқуқҳои Тарафҳо ва (ё) иштирокчиёни фаъолияти муштарак ба моликияти зеҳнии қаблӣ таъсир намерасонад.
5. Қатъи амали Шартнома ба ҳуқуқҳо ва ӯҳдадориҳои мутобиқи ин замима пеш аз чунин қатъкунӣ ба вуҷуд омада таъсир намерасонад.
[bookmark: bookmark16][bookmark: bookmark17]Қисми 2
Тақсимот ва истифодаи ҳуқуқҳо
1. Вобаста ба тақсими ҳуқуқ ба натиҷаҳои муштараки фаъолияти зеҳнӣ ва истифодаи моликияти зеҳнӣ, Тарафҳо ва иштирокчиёни фаъолияти муштарак принсипҳои асосии зеринро истифода мебаранд:
1) ҳифзи зарурии ҳуқуқии натиҷаҳои фаъолияти зеҳнӣ, ки дар доираи Созишнома ба даст оварда шудаанд ва (ё) истифода бурда мешаванд;
2) баҳисобгирии мукаммали саҳми Тарафҳо ва (ё) иштирокчиёни фаъолияти муштарак, аз ҷумла моликияти зеҳнии қаблӣ дар тақсимоти ҳуқуқ ба натиҷаҳои фаъолияти зеҳнии муштарак ва даромад аз истифодаи онҳо;
3) истифодаи самараноки моликияти зеҳнӣ;
4) муносибати ғайритабъизӣ нисбат ба иштирокчиёни фаъолияти муштарак;
5) ҳифзи иттилооти махфии корӣ;
6) истифодаи моликияти зеҳнии қаблӣ танҳо пас аз таъмини ҳифзи ҳуқуқии он дар қаламрави давлате, ки истифодаи ин моликияти зеҳнӣ ба нақша гирифта шудааст;
7) аз ҷониби Тарафҳо ҳатман амали шудани чорабиниҳо доир ба пешгирӣ, ошкор, таҳқиқ ва рафъи ҳуқуқвайронкуниҳо нисбат ба ҳуқуқ ба объектҳои моликияти зеҳнӣ, ки аз ҳисоби маблағҳои буҷетии давлатҳои Тарафҳо ба вуҷуд оварда шудаанд;
8) пешгирӣ кардани вайронкунии ҳуқуқҳои қонунии шахсони сеюм (давлатҳо, шахсони воқеӣ ва ҳуқуқӣ) ба моликияти зеҳнии дар доираи Созишнома бадастомада ва (ё) истифодашаванда;
9) аз ҷониби Тарафи интиқолдиҳанда ва (ё) иштирокчиёни интиқолдиҳандаи фаъолияти муштарак танзими даъвоҳо вобаста ба аз ҷониби ин Тараф ва (ё) ин иштирокчиёни фаъолияти муштарак эҳтимол вайрон карда шудани ҳуқуқҳо ба моликияти зеҳнӣ, ки дар доираи Созишнома дода шудааст, ки метавонанд ба тарафи сеюм (давлатҳо, шахсони воқеӣ ва ҳуқуқӣ) ва (ё) иштирокчиёни фаъолияти муштарак баён карда шаванд, бо дарназардошти он, ки Тарафҳо ва (ё) иштирокчиёни фаъолияти муштарак, ки ба онҳо даъвоҳо пешниҳод карда мешаванд, таъҷилан Тарафи интиқолдиҳанда ва (ё) иштирокчиёни интиқолдиҳандаи фаъолияти муштаракро огоҳ мекунанд.
2. Тарафҳо ва (ё) иштирокчиёни фаъолияти муштарак дар асосҳои ҳамҷоя нақшаҳои арзёбӣ ва истифодаи натиҷаҳои фаъолияти зеҳниро таҳия мекунанд. Нақшаҳои пешбинишуда ё то оғози ҳамкорӣ, ё дар давоми ду моҳи пас аз санаи огоҳии хаттӣ аз ҷониби яке аз Тарафҳо ё иштирокчии он дар фаъолияти муштараки Тарафи дигар ё дигар Тарафҳо ва иштирокчиёни онҳо дар фаъолияти муштарак доир ба гирифтани натиҷаи фаъолияти зеҳнӣ, ки мавриди ҳимояи ҳуқуқӣ қарор доранд, таҳия карда мешаванд.
Чунин нақшаҳо бо дарназардошти саҳми дахлдори Тарафҳо ё иштирокчиёни фаъолияти муштарак ба фаъолияти баррасишаванда, аз ҷумла моликияти зеҳнии қаблӣ, ки дар доираи фаъолияти муштарак дода шудаанд, тартиб дода мешаванд ва намуд ва ҳаҷми истифодаи моликияти зеҳнӣ, инчунин шартҳо ва тартиби татбиқи ҳуқуқҳоро ба моликияти зеҳнӣ дар қаламрави давлатҳои Тарафҳо ва дар мавриди зарурат дар қаламрави давлатҳои сеюм, муайян мекунанд.
Иштирокчиёни фаъолияти муштарак ҳуқуқ доранд объектҳои моликияти зеҳнии якҷоя ҳосилшударо барои эҳтиёҷоти худ истифода баранд, агар дар нақшаҳои арзёбӣ ва истифодаи натиҷаҳои фаъолияти зеҳнӣ тартиби дигар пешбинӣ нашуда бошад. Ҳангоми риояи муқаррароти банди 2 моддаи 9 Созишнома Тарафҳо ва иштирокчиёни фаъолияти муштарак метавонанд шартҳои фаъолияти муштаракро бо роҳи бастани шартномаҳои алоҳида бо мақсади тақсимоти ҳуқуқ ба натиҷаҳои фаъолияти зеҳнии якҷоя ҳосил карда шуда ва истифодаи моликияти зеҳнӣ муайян намоянд.
3. Тарафҳо ва иштирокчиёни фаъолияти муштарак бо мувофиқаи тарафҳо ҳал мекунанд, ки натиҷаҳои якҷоя ҳосил карда шудаи моликияти зеҳнӣ бояд бо патент ҳифз карда шаванд, сабт ё махфӣ нигоҳ дошта шаванд. Тарафҳо ва иштирокчиёни фаъолияти муштарак ифшо нашудани маълумотҳоро дар бораи натиҷаҳои фаъолияти зеҳнии муштарак, то қабули қарор дар бораи махфӣ нигоҳ доштани онҳо ё то нашри иттилоот дар бораи натиҷаҳое, ки бояд ба сифати моликияти зеҳнӣ ба қайд гирифта ё соҳиби патент шаванд, кафолат медиҳанд.
4. Аризаҳо дар бораи додани патент барои натиҷаҳои якҷоя ҳосил карда шудаи фаъолияти зеҳнӣ пеш аз ҳама ба мақомоти ваколатдори давлате, ки дар қаламрави он чунин натиҷаҳо ба даст омадаанд, дода мешаванд.
5. Мувофиқи муқаррароти бандҳои 1, 2 ва 4 ҳамин қисм, бо хоҳиши ҳар яке аз Тарафҳо ё дилхоҳ иштирокчии фаъолияти муштарак доир ба таъмини ҳимоя ва тақсимоти ҳуқуқ ба натиҷаҳои фаъолияти зеҳнии якҷоя ҳосил карда шуда дар қаламрави давлатҳои сеюм бадастомада машваратҳо гузаронида мешаванд.
6. Ба муҳаққиқон, олимон ва дигар мутахассисони ягон Тарафе, ки ба кор дар ташкилоти Тарафи дигар ҷалб карда шудаанд, қоидаҳои танзими дохилии ташкилоти қабулкунанда татбиқ мегарданд, ки ба ҳуқуқҳо нисбати объектҳои моликияти зеҳнӣ ва мукофоту пардохтҳои имконпазир, ки ба чунин ҳуқуқҳо вобаста мебошанд, чӣ тавре, ки бо қоидаҳои танзими дохилии ҳар яке аз ташкилотҳои қабулкунанда нисбати муҳаққиқон, олимон ва мутахассисони худ муайян карда шудаанд. Ҳар як муҳаққиқ, олим ё мутахассиси дигар, ки ба сифати ихтироъкор муайян шудааст тибқи шартномаи иҷозатномавӣ мувофиқи саҳми гузоштааш ба ҳиссаи дилхоҳ пардохт ҳақ дорад, ки барои додани ҳуқуқ ба истифодабарии натиҷаи ҳифзшудаи фаъолияти зеҳнӣ ба ташкилоти қабулкунанда дахл дорад.
7. Ҳуқуқи муаллиф ба нашрҳое татбиқ мегардад, ки ба онҳо мувофиқи қонунҳои давлатҳои Тарафҳо ҳимояи ҳуқуқӣ дода мешавад. Шаклҳои татбиқи ин ҳуқуқҳо дар созишномаҳои алоҳида муайян карда мешаванд. Тарафҳо ва иштирокчиёни фаъолияти муштарак метавонанд қарори мувофиқашударо қабул кунанд, ки мувофиқи он ҳар як Тараф ва иштирокчиёни фаъолияти муштараки он ба иҷозатномаҳои ғайриистисноӣ ва ройгон барои тарҷума, бознашр ва паҳнкунии оммавӣ бо мақсадҳои ғайритиҷоратӣ дар ҳама давлатҳои Тарафҳо барои мақолаҳои илмӣ-техникӣ, лексияҳо, маърӯзаҳо, китобҳо ва асарҳои дигар, ки бо ҳуқуқи муаллифӣ ҳифз шудаанд ва натиҷаи бевоситаи фаъолияти муштарак мебошанд, ҳуқуқ доранд. Дар ҳамаи нусхаҳои объектҳои паҳншавандаи ҳуқуқи муаллифӣ насаби муаллиф нишон дода мешавад, агар ӯ дар шакли возеҳ аз зикри насаби худ даст накашида бошад ё нахоҳад, ки зери номи тахаллусӣ баромад намояд.
8. Ҳуқуқи истисноӣ ба барномаҳои мошинҳои электронии ҳисоббарор ва пойгоҳи додаҳо, ки дар доираи Созишнома таҳия шудаанд, бо дарназардошти саҳми онҳо дар таҳия ва маблағгузории чунин барномаҳои мошинҳои электронии ҳисоббарор ва пойгоҳи додаҳо, ба иштирокчиёни фаъолияти муштараки Тарафҳо тақсим карда мешаванд. Дар ҳолатҳои таҳияи муштарак ё маблағгузории муштараки барномаҳои мошинҳои электронии ҳисоббарор ё пойгоҳи додаҳо аз ҷониби Тарафҳо ё иштирокчиёни онҳо дар фаъолияти муштарак, низоми нисбати чунин барномаҳо барои мошинҳои электронии ҳисоббарор ё пойгоҳи додаҳо татбиқшаванда, аз ҷумла тақсимоти манфиатҳо дар ҳолати истифодаи тиҷории онҳо, тибқи созишномаҳои алоҳида муайян карда мешавад. Ҳангоми мавҷуд набудани созишномаҳои алоҳида, муқаррароти бандҳои 2 ва 3 ҳамин қисм нисбати тақсимоти ҳуқуқҳо вобаста ба фаъолияти муштарак татбиқ карда мешаванд.
9. Додани ҳуқуқ ба натиҷаҳои якҷоя ҳосил карда шудаи фаъолияти зеҳнӣ ба шахсони сеюм, аз ҷумла шахсони воқеӣ ва ҳуқуқии давлати сеюм мавзӯи созишномаҳои алоҳида мебошад, ки қабл аз додани он қабул мешаванд.

Иттилооти махфии корӣ
1. Иттилооти махфии корӣ дар шакли зарурӣ ҳамчунин муайян карда мешавад. Масъулият барои чунин муайянкунӣ ба Тараф ё иштирокчии фаъолияти муштарак, ки чунин махфиятро талаб мекунад, вогузор карда мешавад. Ҳар як Тараф ё иштирокчии фаъолияти муштарак чунин иттилоотро тибқи риояи қонунгузории давлати худ ва тибқи шартҳои дар созишномаҳои алоҳида муқарраршуда ҳифз мекунад.
2. Иштирокчиёни фаъолияти муштарак метавонанд иттилооти махфии кориро ба намояндагони худ (кормандон) диҳанд, агар дар шартномаҳои алоҳида тартиби дигар пешбинӣ нагардад. Чунин маълумот метавонад ба пудратчиён ва пудратчиёни зертобеъ дар доираи татбиқи созишномаҳои алоҳида бо онҳо дода шавад. Иттилооте, ки бо ин роҳ интиқол дода мешавад, метавонад танҳо дар доираи татбиқи созишномаҳои алоҳида истифода шавад, ки дар онҳо бояд шартҳо ва мӯҳлатҳои истифодаи чунин муқаррарот дар бораи махфият, ба назар гирифта шавад.
3. Тарафҳо ва иштирокчиёни фаъолияти муштарак барои иҷрои ӯҳдадориҳо доир ба таъмини махфият, ки дар ҳамин қисм пешбинӣ шудаанд, ҳама чораҳои заруриро мебинанд.
Замимаи 3 
ба Созишнома оид ба амалӣ намудани фаъолияти
муштараки давлатҳо - иштирокчиёни Иттиҳоди Давлатҳои Мустақил дар соҳаи таҳқиқ ва истифодабарии фазои кайҳонӣ бо мақсадҳои осоишта
аз 2 ноябри соли 2018
Тадбирҳо оид ба ҳифзи маҳсулот ва технологияҳо

Доираи татбиқ
1. Муқаррароти замимаи мазкур нисбат ба ҳама намуд ва марҳилаҳои фаъолияти муштарак вобаста ба маҳсулот ва технологияҳои ҳифзшаванда татбиқ мешаванд, аз ҷумла:
дар ҳама объектҳои иштирокчиёни фаъолияти муштарак;
дар объектҳое, ки таҳти доираи ҳуқуқ ва (ё) назорати давлатҳои Тарафҳо мебошанд;
фаъолияти намояндагони давлатҳои Тарафҳо;
фаъолияти шахсони мансабдори ваколатдори Тарафи содиркунанда (воридкунанда).
2. Ҳангоми амалӣ намудани Созишнома оид ба фаъолияти муштараки давлатҳои иштирокчии Иттиҳоди Давлатҳои Мустақил дар самти таҳқиқ ва истифодабарии фазои кайҳонӣ бо мақсадҳои осоишта аз 2 ноябри соли 2018 (минбаъд - Созишнома) дар қисми таъмини мукаммалӣ ва амнияти маҳсулот ва технологияҳои ҳифзшаванда Тарафҳо бо ҳукуматҳои давлати сеюм ва дар мавриди зарурат бо ташкилотҳои байналмилалӣ, ки дорои салоҳияти мевофиқ мебошанд, бо шартҳои бо Созишнома ҳамҷоя буда, ҳамкорӣ мекунанд. Барои ноил шудан ба ин мақсад ва бо дарназардошти талаботҳои банди 1 қисми 3 ва банди 7 қисми 10 замимаи мазкур, Тарафҳо дар асоси пешниҳодҳои мувофиқашудаи мақомоти салоҳиятдор ва ваколатдори онҳо Созишномаро нисбати маҳсулот ва технологияҳои ҳифзшаванда, ки аз давлати сеюм бармеоянд ва барои онҳо дар давлати сеюм иҷозатномаҳо (иҷозатҳо) барои содирот дода мешаванд ё дигар иҷозатҳо, ки аз ҷониби мақомоти давлатӣ, тавассути бастани созишномаҳо ё ба таври хаттӣ ба мувофиқа расидан дар асоси ҳамдигарӣ бо ҳукумати давлати сеюм ва (ё) ташкилотҳои байналмилалӣ ҷиҳати иҷрои шартҳо ва расмиёте, ки то ҳадди имкон бо шартҳо ва тартиби пешбининамудаи Созишнома ва замимаи мазкур ҳамрадиф ҳастанд, дода мешаванд, татбиқ мекунанд.

Нақшаҳои ҳифзи технологияҳо
1. Тарафҳо тавассути мақомоти салоҳиятдор ва ваколатдори худ таъмин мекунанд, ки ҳама гуна фаъолияти муштарак вобаста ба маҳсулот ва технологияҳои ҳифзшаванда аз ҷониби намояндагони ҳар як давлати Тарафҳо бо тартиби пешбининамудаи нақшаҳои ҳифзи маҳсулот ва технологияҳо амалӣ карда шавад ва чунин нақшаҳо ҳамчун қисми ҷудонашавандаи низоми баҳисобгирии чораҳои таъмини амният ва бехатарии маҳсулот ва технологияҳои ҳифзшаванда дида баромада шаванд.
2. Нақшаҳои муҳофизати технология аз ҷониби иштирокчиёни фаъолияти муштараки Тарафҳо тибқи Созишнома таҳия карда мешаванд ва бояд аз ҷониби мақомоти салоҳиятдор ва ваколатдори ҳар яке аз Тарафҳо қаблан, то оғози амалиёти муштарак нисбати маҳсулот ва технологияҳои ҳифзшаванда тасдиқ карда шаванд.
Ин нақшаҳо бояд ҳадди аққал иттилооти зерини асосиро дар бар гиранд:
1) тартиби амалиёт вобаста ба бор намудани (фаровардани) маҳсулоти ҳифзшаванда ва технологияҳо, инчунин тартиби дастрасии кормандон ба минтақаҳои корӣ;
2) тартибе, ки онро бояд дар ҳолати таъхир, бекор кардани оғози фаъолият ё оғози номуваффақи ба кор даровардани маҳсулоти ҳифзшаванда, риоя намуд;
3) усул ва системаҳои назорати техникӣ ва бақайдгирӣ нисбати маҳсулот ва технологияҳои ҳифзшаванда;
4) вақт, ҷой ва тартиби вогузор намудани масъулият барои интиқоли маҳсулот ва технологияҳои ҳифзшаванда;
5) расмиёти марбут ба нигоҳдорӣ ва дар мавриди зарурат утилизатсияи маҳсулот ва технологияҳои ҳифзшаванда.
3. Тарафҳо тавассути мақомотҳои салоҳиятдор ва ваколатдори худ барои татбиқи муассир ва саривақтии назорат ва иҷрои нақшаҳо оид ба ҳифзи маҳсулот ва технологияҳо ҳамкорӣ мекунанд.

Амали иҷозатномаҳо
1. Тарафи содиркунанда тавассути мақомоти салоҳиятдор ва ваколатдори худ (мақомотҳои ваколатдори худ) риояи талаботро нисбати маҳсулот ва технологияҳои ҳифзшаванда таъмин менамояд ва дар мавриди зарурат, талабот ба паҳн накардани технологияи мушакӣ тавассути мувофиқи қонунгузории давлати худ пешниҳод намудани иҷозатномаҳои содиротӣ ё дигар иҷозатҳо барои маҳсулот ва технологияҳои ҳифзшаванда, инчунин тавассути татбиқи чораҳои дахлдори дар Созишнома пешбинишуда ва тариқи мақомоти салоҳиятдор ва (ё) ваколатдор (мақомоти ваколатдори худ) Тарафи воридкунандаро тавассути мақомоти салоҳиятдор ва (ё) ваколатдори он (мақомоти ваколатдори он) дар бораи муқаррароти чунин иҷозатномаҳои содиротӣ ё дигар иҷозатҳо иттилоъ медиҳад.
Тарафи воридкунанда тавассути мақомоти салоҳиятдор ва ваколатдори худ (мақомотҳои ваколатдори худ) риояи талаботро ба маҳсулот ва технологияҳои ҳифзшаванда таъмин менамояд ва дар ҳолатҳои мувофиқ, талаботҳои паҳн накардани технологияи мушакиро тавассути мувофиқӣ қонунҳои давлати худ пешниҳод намудани иҷозатномаҳои воридотӣ ё дигар иҷозатҳо, шаҳодатномаҳои байналмилалии воридотӣ, шаҳодатномаҳои истифодабарандаи ниҳоӣ ва дигар иҷозатҳо барои маҳсулот ва технологияҳои ҳифзшаванда, инчунин тавассути татбиқи чораҳои дахлдори дар Созишнома пешбинишуда ва тавассути мақомоти салоҳиятдор ва (ё) ваколатдори худ (мақомоти ваколатдори худ) ба Тарафи содиркунанда тавассути мақомоти салоҳиятдор ва (ё) ваколатдори он (мақомоти ваколатдори он) дар бораи муқаррароти чунин иҷозатномаҳои воридотӣ, шаҳодатномаҳои истифодабарандаи ниҳоӣ ва дигар иҷозатномаҳо иттилоъ медиҳад.
Тарафҳо розӣ ҳастанд, ки Тарафи бозсодиркунанда тавассути мақомоти салоҳиятдор ва ваколатдори худ (мақомоти ваколатдори худ) риояи талаботро ба маҳсулот ва технологияҳои ҳифзшаванда таъмин менамояд ва дар ҳолатҳои дахлдор, талаботи паҳн накарданро тариқи пешниҳоди иҷозатномаҳо (иҷозатҳо) барои содирот ва дигар иҷозатҳо мувофиқи қонунгузории давлати худ нисбати маҳсулот ва технологияҳои ҳифзшаванда ва инчунин тавассути татбиқи чораҳои мувофиқ доир ба иҷрои созишномаҳо ва аҳдномаҳо ба тарзи хаттӣ бо ҳукумати давлати сеюм, ки бояд муносибат бо маҳсулот ва технологияҳои ҳифзшавандаро, ки то ҳадди имкон бо шароитҳо ва тартиби дар замимаи мазкур пешбинишуда мувофиқат мекунанд, пешбинӣ намоянд.
2. Тарафҳо тамоми кӯшишҳои имконпазирро ба харҷ медиҳанд, то фаъолияти доимии ҳуҷҷатҳои дар давлатҳои Тарафҳо додашуда, ки дар банди 1 ин қисм қайд шудаанд, бо шартҳои дар онҳо пешбинишуда таъмин карда шаванд.
3. Агар яке аз Тарафҳо тавассути мақомоти салоҳиятдор ва (ё) ваколатдори худ (мақомотҳои ваколатдори худ) муайян намояд, ки кадом яке аз муқаррароти Созишнома, аз ҷумла дар бораи нақшаҳои муҳофизати технологияҳо мумкин аст, ки вайрон шаванд ё дорои маълумотҳои мушаххасе бошад, ки ба ҳолатҳое ишора мекунанд, ки эҳтимолияти чунин вайронкуниҳоро ба вуҷуд меоранд, метавонад тавассути мақомоти салоҳиятдор ва (ё) ваколатдори худ (мақомоти ваколатдори худ) амалҳои иҷозатномаи содиротии худро боздорад ё бозхонад, инчунин маҳдудиятҳо барои содирот (бозсодирот)-и маҳсулот ва технологияҳои ҳифзшаванда ва пешниҳоди хизматрасониҳои дахлдорро ҷорӣ намояд. Тарафҳо тавассути мақомоти салоҳиятдор ва (ё) ваколатдор оид ба амалӣ намудани ҳамкориҳои минбаъда ва андешидани чораҳои ташкилию ҳуқуқии мутаносиб ба вазъияти ба вуҷуд омада, аз ҷумла ҷорӣ кардани моратория ё манъи фаъолияти муштарак ё намудҳои алоҳидаи он фавран машварат мегузаронанд.
4. Ҳеҷ чиз дар Созишнома ваколати Тарафҳоро барои иҷроиши дилхоҳ амалҳо ва (ё) қабули ҳама гуна қарорҳо оид ба иҷозатномадиҳии фаъолияти муштарак ва (ё) иҷозат барои пешбурди фаъолияти муштаракро тибқи қонунҳои ҳар кадоме аз давлатҳои худ маҳдуд намекунад.
Агар Тарафи содиркунанда муайян намояд, ки кадом яке аз муқаррароти созишномаи Тарафи бозсодиркунанда бо ҳукумати давлати сеюм ва (ё) бо ташкилоти байналмилалӣ, аз ҷумла вобаста ба нақшаҳои ҳифзи маҳсулот ва технологияҳо, мумкин аст, ки вайрон шуда бошанд ё дорои маълумоти мушаххасе бошад, ки возеҳ ба ҳолатҳое ишора мекунанд, ки эҳтимолияти чунин вайронкуниро ба вуҷуд меоранд ё шароитҳо ва тартиби муносибат бо маҳсулот ва технологияҳои ҳифзшавандаро, ки дар Созишнома ва замимаи мазкур пешбинӣ шудаанд, ба таври кофӣ таъмин намекунанд, Тарафи содиркунанда метавонад амали иҷозатномаи содиротии худро (иҷозати худро) барои содирот боздорад ё бозхонад ва ба содироти (бозсодирот) маҳсулот ва технологияҳои ҳифзшаванда маҳдудиятҳои мувофиқро ворид намояд.
5. Тартиби додан, боздоштан ё бозхондани иҷозатнома ё дигар иҷозатҳо барои фаъолияти муштарак бояд ба мақсадҳо ва талаботҳои Созишнома мувофиқат намояд. Ҳар як Тараф, тавассути мақомоти салоҳиятдор ва (ё) ваколатдори худ (мақомоти ваколатдори худ), барои ҳимояи ҳуқуқ ва манфиатҳои ҳар яке аз Тарафҳои дигар, шахсони воқеӣ ва ҳуқуқии давлати ҳар як Тарафи дигар, нисбати иҷрои Созишнома ҳангоми барҳамдиҳӣ ё азнавташкилдиҳии иштирокчиёни фаъолияти муштарак чораҳои зарурӣ меандешад.
6. Дар ҳолати аз тарафи яке аз давлатҳо боздоштан ё бозхондани иҷозатнома ё иҷозате, ки дар давлати он барои фаъолияти муштарак ё дар анҷоми фаъолияти муштарак дода шудааст, Тарафи воридкунанда монеъ намешавад ва дар ҳолати зарурӣ барои саривақт баргардонидани маҳсулот ва технологияҳои ҳифзшаванда ба қаламрави давлати содиркунанда ё ба макони дигар, ки Тарафи содиркунанда тасдиқ кардааст мусоидат менамояд.
Қисми 4
Тасдиқномадиҳии истифодабарии ниҳоӣ
1. Тарафҳо дар тартиби иҷрои Созишнома мувофиқати истифодабарии ниҳоии маҳсулот ва технологияҳои ҳифзшавандаро дар доираи фаъолияти муштарак бо изҳороте, ки иштирокчиёни фаъолияти муштарак ҳамчун воридкунанда ва корбарони ниҳоӣ ба мақомоти салоҳиятдор ва (ё) ваколатдори Тарафҳо пешниҳод мекунанд, таъмин менамоянд.
2. Тарафҳо иштирокчиёни фаъолияти муштаракро, ки воридкунандагон ва корбарони ниҳоӣ мебошанд ӯҳдадор мекунанд, ки ҳангоми риояи қонунгузории ҳар як давлати Тарафҳо тасдиқномаҳои корбарони ниҳоиро, ки аз ҷониби шахсони ваколатдори Тарафи воридкунанда имзо ва аз ҷониби мақомоти салоҳиятдор ё мақомоти ваколатдори (мақомотҳои ваколатдори) Тарафи воридкунанда расман тасдиқ карда шудааст, ба Тарафи содиркунанда таҳия ва пешниҳод намоянд ва дар ҳолати бозсодироти маҳсулот ва технологияҳои ҳифзшаванда ба давлати сеюм - тасдиқномаҳои корбарони ниҳоӣ, ки аз ҷониби шахсони мансабдори ваколатдори ҳукумати давлати сеюм имзо ва аз ҷониби мақомоти салоҳиятдори (мақомотҳои салоҳиятдори дахлдори) давлати сеюм расман тасдиқ карда шудаанд, ки дар онҳо иштирокчиёни фаъолияти муштарак ва дар ҳолатҳои зарурӣ шахсони воқеӣ ва ҳуқуқии давлатҳои сеюм, ки ба фаъолияти муштарак ворид карда шудаанд, ӯҳдадор мешаванд:
1) маҳсулот ва технологияҳои ҳифзшавандаи аз ҳудуди давлати Тарафи содиркунанда баровардашавандаро (содирот) танҳо барои мақсадҳои мувофиқашудаи фаъолияти муштарак истифода баранд;
2) иҷро накардан, иҷозат надодан ва пешгирӣ намудани мукаммалнамоӣ, нусхабардорӣ, бозистеҳсол (бозистеҳсолнамоӣ), тарҳрезии баръакс (аз нав ҷудо кардани сохтор, барқароркунӣ), навсозӣ (ҳам бо истифодаи маҳсулоти дар давлати Тарафи содиркунанда истеҳсолшуда ва ҳам бо истифодаи ҳама гуна маҳсулот, ҷузъҳо ва қисмҳои дигар), бозсодироти маҳсулот ва технологияҳои ҳифзшаванда ё ҳосилаҳои онҳо, аз ҷумла баровардан аз ҳудуди давлати худ ба нишонии дилхоҳ шахсони ҳуқуқии аз ҷониби иштирокчиёни фаъолияти муштарак назоратшаванда, филиалҳо, намояндагиҳо, шарикон ё ҳамроҳон, ё ҳама гуна дигар таҳвили минбаъдаи чунин маҳсулот ва технологияҳои ҳифзшаванда ба кишварҳои сеюм ё шахсони ҳуқуқӣ ва (ё) шахсони воқеӣ бидуни иҷозати қаблии хаттии Тарафи содиркунанда ва аз ҷониби мақомоти давлатӣ, ки мувофиқи қонунгузории давлати худ ба онҳо ваколат дода шудааст додани иҷозатномаи мувофиқ (иҷозати дахлдор).
3. Матни тасдиқномаи корбари ниҳоӣ бо дарназардошти талаботи Тарафи содиркунанда нисбат ба кафолатҳои Тарафи воридкунанда (бозсодиркунанда) дар мавриди он, ки маҳсулот ва технологияҳои ҳифзшаванда танҳо барои мақсадҳои иброзшуда истифода мешаванд ва бидуни иҷозати хаттии мақомоти салоҳиятдор ва мақомотҳои ваколатдори Тарафи содиркунанда мавриди таҳвили минбаъда қарор намегиранд, тартиб дода мешавад.
4. Тарафи воридкунанда (бозсодиркунанда) тавассути мақомоти салоҳиятдор ва (ё) ваколатдори худ (мақомотҳои ваколатдори худ) оид ба ҳама гуна тағйироти далел ё нияти дар тасдиқномаи корбари ниҳоӣ овардашуда аз иштирокчии фаъолияти муштарак гирифташуда, таъҷилан ба Тарафи содиркунанда хабар медиҳад, аз ҷумла тағйирот дар бораи истифодабарии ниҳоӣ, нусхабардорӣ ё навсозии маҳсулот ва технологияҳои ҳифзшаванда бо дарназардошти он, ки чунин тартиб тавассути мақомотҳои салоҳиятдор ва (ё) мақомотҳои ваколатдори Тарафҳо амалӣ карда мешавад ва дар ҳолати мавҷуд набудани тасдиқи хаттии мақомоти салоҳиятдори (мақомотҳои салоҳиятдори) Тарафи содиркунанда чунин тағйиротҳои далел ё ниятро қонунӣ ҳисоб намекунад. Бо роҳи созишномаҳо ва созишҳои алоҳида Тарафҳо риояи ин тартибро дар муносибатҳо бо ҳукумати давлати сеюм таъмин мекунанд.
5. Тасдиқномаи корбари ниҳоӣ пас аз тасдиқи он аз ҷониби мақоми давлатӣ, ки тибқи қонунгузории давлати Тарафи воридкунанда ваколатдор шудааст, ба иштирокчии фаъолияти муштарак ҳамчун воридкунанда барои пешниҳоди минбаъдаи он ба мақомоти салоҳиятдор ва (ё) ваколатдори (мақомотҳои ваколатдор) Тарафи содиркунанда фиристода мешавад.

Функсияҳои назорат ва ҳамроҳӣ
1. Тарафҳо бо мақсади таъмин намудани риояи доимии шартҳои иҷрои иҷозатномаҳои содиротии аз ҷониби Тарафҳо дода шуда ё иҷозатҳои аз ҷониби онҳо дода шуда, дар асоси муштарак, бо риояи махфият, дар ҳолати мавҷуд будани дархости мувофиқ имконият медиҳанд, ки санҷиши мувофиқати коркарди маҳсулот ва технологияҳои ҳифзшаванда гузаронида шавад. Дастурамал ва тартиби муфассали гузаронидани амалиёти фаврии чунин санҷишҳо аз ҷониби мақомоти салоҳиятдор ва (ё) ваколатдори Тарафҳо дар якҷоягӣ бо гирандагони амонат мувофиқа карда мешаванд.
2. Намояндагони давлатҳои Тарафҳо ҳуқуқ доранд ба таври доимӣ ҳамроҳии беяроқи маҳсулот ва технологияҳои ҳифзшавандаро, ки ба давлатҳои дахлдори Тарафҳо тааллуқ доранд, дар вақте, ки онҳо дар ҳудуди ҳар яке аз давлатҳои дигари Тарафҳо қарор доранд, амалӣ намоянд. Намояндагони давлатҳои тарафҳо ваколатҳои амалӣ менамоянд ва функсияҳои назорат ва нигаҳбонӣ, тафтиш ва танзими муносибат бо чунин маҳсулот ва технологияҳои ҳифзшавандаро мутобиқи ин замима иҷро мекунанд. Тарафҳо дар доираи созишномаҳо ва созишҳо бо ҳукумати давлати сеюм, ҳолатҳои дар мавриди бозсодироти маҳсулот ва технологияҳои ҳифзшаванда ба давлатҳои сеюм аз ҷониби Тарафҳо амалӣ шудани ин ваколатҳоро дида мебароянд ва ба иштирокчиёни фаъолияти муштарак супориш медиҳанд, ки чунин ҳуқуқи намояндагони давлатҳои Тарафҳоро пешбинӣ намоянд.
3. Бо дарназардошти хусусияти фаъолияти мушаххаси муштарак нисбати маҳсулот ва технологияҳои ҳифзшаванда, намояндагони давлатҳои Тарафҳо метавонанд фаъолияти худро дар ҳудуди ҳар яке аз дигар давлатҳои Тарафҳо дар доираи хадамотҳои махсуси умумӣ ё алоҳидаи идоракунии барномаҳо ва лоиҳаҳо, ки аз ҷониби гирандагони амонат таҳия мешаванд, амалӣ намоянд.
Тарафҳо тавассути мақомотҳои салоҳиятдор ва ваколатдори худ барои таъмин намудани он, ки танҳо иштирокчиёни фаъолияти муштарак, ки ҳуқуқи амалӣ кардани расмиёти марбут ба кор бо маҳсулот ва технологияҳои ҳифзшавандаро тибқи тартиби дар давлати Тарафи содиркунанда тасдиқшуда доранд, дастрасии шабонарӯзиро ба маҳсулот ва технологияҳои ҳифзшаванда дар ҳама муддати интиқол, нигаҳдорӣ, иҷрои ҳама гуна корҳои технологӣ бо онҳоро назорат намоянд, аз ҷумла дар ҳолатҳои мувофиқӣ баргаштани маҳсулот ва технологияҳои ҳифзшаванда ба ҳудуди давлати Тарафи содиркунанда ва ё ба ҷои дигар, ки Тарафи содиркунанда ба он мутобиқи шартҳои иҷозатномаҳои (иҷозатҳои) содиротӣ ё дигар иҷозатҳо барои маҳсулот ва технологияҳои ҳифзшаванда, ки дар давлати ин Тараф дода шудаанд, розигӣ додааст.
4. Тарафи воридкунанда ба воридшавӣ ва дар ҳудуди давлати он фаъолият намудани намояндагони Тарафи содиркунанда, бо мақсади амалӣ намудани фаъолияти муштарак вобаста ба маҳсулот ва технологияҳои ҳифзшаванда ва аз ҷониби онҳо саривақти амалӣ шудани ҳуқуқу вазифаҳои онҳо дар доираи Созишнома дар сатҳи зарурӣ мусоидат менамояд.
[bookmark: bookmark28][bookmark: bookmark29]Қисми 6
Принсипҳои роҳбарикунанда нисбати дастрасӣ
1. Кор бо маҳсулот ва технологияҳои ҳифзшаванда дар шароитҳое амалӣ карда мешавад, ки ҳифзи зарурии онҳоро таъмин намоянд. Дараҷаи ҳифз аз ҷониби намояндагони Тарафи содиркунанда бо дарназардошти хусусияти маҳсулот ва технологияҳои ҳифзшаванда муайян карда мешавад. Бо созиши якҷояи иштирокчиёни фаъолияти муштараки Тарафҳои содиркунанда ва воридкунанда минтақаҳои ҳифзшаванда таъсис дода мешаванд, ки дастрасӣ ба онҳо аз ҷониби намояндагони Тарафи содиркунанда маҳдуд ва (ё) назорат карда мешавад.
2. Тибқи банди 1 ин қисм Тарафҳо тавассути мақомотҳои салоҳиятдор ва ваколатдори худ ба иштирокчиёни фаъолияти муштарак супориш медиҳанд, ки тартиб ва низоми таъмини дастрасии идорашавандаи назоратро ба объектҳо, хуҷраҳо ва воситаҳои нақлиёт ё ба минтақаҳои муҳофизатшаванда, ки махсус барои кор танҳо бо маҳсулот ва технологияҳои ҳифзшаванда ҷудо шудаанд, бо дарназардошти он, ки чунин дастрасии идорашаванда бо дархости Тарафи воридкунанда бо иҷозат ва дар ҳузури намояндагони Тарафи содиркунанда дода мешавад, таҳия, татбиқ ва дастгирӣ намоянд.
3. Бо дарназардошти муқаррароти бандҳои 1 ва 2 ин қисм, Тарафҳо дарк мекунанд, ки талаботҳои асосӣ нисбати ташкили дастрасӣ ба объектҳо, хуҷраҳо, воситаҳои наклиёт ё минтақаҳои ҳифзшаванда, ки дар банди 2 ҳамин қисм қайд шудаанд, дар бар мегиранд:
1) муайян кардани ҳама шахсони воқеии воридшаванда (бароянда), ки бояд бо худ рухсатномаи мувофиқ ва нишонаҳои муайянкунандаи сарисинагӣ дошта бошанд;
2) назорат ва мушоҳидаи иҷрои қоидаҳои марбут ба дастрасӣ ва қарор доштан бо мақсади таъмини боварӣ дар набудани вайронкунии функсияҳои технологӣ ва дахолати бегона вобаста ба маҳсулот ва технологияҳои ҳифзшаванда;
3) мунтазам ё дар ҳолати зарурӣ арзёбӣ намудани фаъолияти тамоми системаи муҳофизат, тартиб ва саривақтӣ будани чораҳои пешгирикунанда ё ислоҳӣ.
4. Тарафи содиркунанда дар ҷараёни фаъолияти муштарак аз ҷумла тавассути мақомотҳои салоҳиятдор ва ваколатдори худ (мақомотҳои ваколатдор), аз ҷониби намояндагони Тарафи содиркунанда риоя шудани иҷозатномаҳои содиротӣ ё дигар иҷозатҳоро нисбати маҳсулот ва технологияҳои ҳифзшаванда таъмин менамояд.
[bookmark: _GoBack]Тарафи воридкунанда дар ҷараёни амалӣ намудани фаъолияти муштарак тавассути мақомоти салоҳиятдор ва ваколатдори худ (мақомотҳои ваколатдор), аз ҷониби намояндагони Тарафи воридкунанда риоя шудани шартҳои иҷозатномаҳои (иҷозатҳои) воридотӣ, тасдиқномаҳои корбари ниҳоӣ ё дигар иҷозатҳоро нисбати маҳсулот ва технологияҳои ҳифзшаванда таъмин менамояд.
5. Тарафҳо тавассути мақомоти салоҳиятдор ва (ё) ваколатдори худ якдигарро саривақт дар бораи ҳама гуна амалиёте, ки боиси татбиқ нашудани ҳуқуқи Тарафи содиркунанда ба назорати дастрасӣ ба маҳсулот ва технологияҳои ҳифзшаванда ва ба ҳамроҳии онҳо шуда метавонад хабардор мекунанд, то ки нисбати чораҳои таъмини амнияти маҳсулот ва технологияҳои ҳифзшаванда мувофиқаи зарурӣ қабул карда шавад.
Қисми 7
[bookmark: bookmark30][bookmark: bookmark31]Аломатгузории огоҳкунанда
Тарафҳо аз иштирокчиёни фаъолияти муштарак талаб мекунанд, ки ҳама маҳсулот ва технологияҳои ҳифзшаванда бо аломати огоҳӣ ишора ва бо маълумоти ахборотӣ ҳамроҳӣ карда шаванд ё ба шакли махсуси дигар ишора карда шаванд.
Дар чунин аломатҳо ё огоҳиномаҳо шартҳои мушаххас ишора карда мешаванд, ки маҳсулот ва технологияҳои ҳифзшаванда дар доираи фаъолияти муштарак истифода мешаванд ва огоҳиномаро дар бораи манъи ҳама гуна амалҳои ғайриқонунӣ нисбат ба маҳсулот ва технологияҳои ҳифзшаванда тибқи Созишнома дар бар мегиранд.
[bookmark: bookmark32][bookmark: bookmark33]Қисми 8
Барориш ва интиқол
1. Намояндагони Тарафи содиркунанда мақомотҳои салоҳиятдор ва (ё) ваколатдори (мақомотҳои ваколатдори) ин Тарафро саривақт оид ба ҳолати кор бо дархостҳое, ки аз ҷониби намояндагони Тарафи воридкунанда (бозсодироткунанда) пешниҳод ва таҳия шудаанд, бо мақсади гирифтани ҳама иҷозатҳои зарурӣ барои воридоти маҳсулот ва технологияҳои ҳифзшаванда ба қаламрав ва интиқоли онҳо аз ҳудуди давлати худ хабардор менамоянд. Тарафи содиркунанда барориши (содироти) маҳсулот ва технологияҳои ҳифзшавандаро бо гирифтани иҷозатҳои қаблӣ ва ба амал овардани нақшаҳои мувофиқи ҳифзи технологияҳо муайян менамояд.
2. Барои дилхоҳ интиқоли маҳсулот ва технологияҳои ҳифзшаванда аз ҳудуди давлати Тарафи содиркунанда ба ҳудуди давлати Тарафи воридкунанда ва аз ҳудуди давлати Тарафи воридкунанда ба ҳудуди давлати Тарафи содиркунанда ё ба ҷои дигар, ки Тарафи содиркунанда розигӣ додааст, бояд қаблан иҷозатномаҳои содиротӣ ё дигар иҷозатҳои Тарафҳо ва (ё) мақомотҳои салоҳиятдор ва (ё) ваколатдори онҳо бо тартиби муқаррарнамудаи қонунгузории ҳар яке аз давлатҳои Тарафҳо дар соҳаи назорати содиротӣ гирифта шаванд.
3. Интиқоли маҳсулот ва технологияҳои ҳифзшаванда бо дарназардошти чораҳои ҳифзи онҳо, ки дар нақшаҳои муҳофизати технологияҳо пешбинӣ шудаанд, амалӣ мегардад. Розигии Тарафҳо оид ба амалиёти интиқоли маҳсулот ва технологияҳои ҳифзшаванда дар ҳудудҳои давлатҳои онҳо, ҳама маҳдудиятҳои махсус ва шартҳои марбут ба ҳолатҳои мушаххаси интиқол ва инчунин нақшаҳои барои ҳолатҳои фавқуллода коркардшудаи амалҳоро, ки бо Созишнома мувофиқ мебошанд, дар бар мегирад.
[bookmark: bookmark34][bookmark: bookmark35]Қисми 9
Амалиётҳои гумрукӣ
Назорати гумрукӣ ва иҷрои амалиёти гумрукӣ нисбати молҳое, ки ба маҳсулот ва технологияҳои ҳифзшаванда вобаста мебошанд, мутобиқи қонунгузории ҳар яке аз давлатҳои Тарафҳо ва ин Созишномаи мазкур амалӣ карда мешаванд.
Ба	мақомотҳои гумрукии давлати Тарафи воридкунанда
бовариномаҳои хаттии мақоми ваколатдори Тарафи содиркунанда нисбати он пешниҳод карда мешавад, ки дар контейнерҳо ва дигар бастаҳои мӯҳршуда ягон боре мавҷуд нест, ки ба фаъолияти муштарак тибқи Созишномаи мазкур мансуб набошад ва расман ба ин сифат эълон нашудааст.
Мақомотҳои гумруки давлатҳои Тарафҳо бо худ ҳуқуқи анҷом додани азназаргузаронии маҳсулот ва технологияҳои ҳифзшударо нигоҳ медоранд. Ҳамзамон, Тарафҳо ба асос мегиранд, ки дар шароитҳои муқаррарӣ, ки мавҷуд набудани далелҳо ё нишонаҳои вайронкунии қоидаҳои гумрукӣ вобаста ба ворид намудани (баровардани) маҳсулот ва технологияҳои ҳифзшавандаро дар назар доранд, аз нозироти гумрукӣ бояд худдорӣ карда шавад, бо шарти мавҷуд будани муроҷиати мувофиқи мақомоти дахлдори Тарафи воридкунанда ба мақомоти гумруки давлати Тарафи воридкунанда. Дар ҳолатҳои дигар, тафтишот бо дарназардошти арзёбии ҳамаҷонибаи хатари зарар ба маҳсулот ва технологияҳои ҳифзшаванда ва инчунин маълумотҳои техникӣ, ки ба мафҳуми маҳсулоти ҳифзшаванда ва технологияҳо, бо усул ва воситаҳое, ки ба онҳо зарар намерасонанд, хусусиятҳо ва параметрҳои техникӣ ва технологии онҳоро ифшо ва нусхабардорӣ намекунанд (аз ҷумла ҳангоми нигоҳ доштани мукаммалӣ ва мӯътамадии рӯкаши технологӣ ва ҳолати физикӣ), инчунин аз ҷониби мақомотҳои салоҳиятдор ва (ё) ваколатдор мувофиқа ва розигӣ дода шудааст, гузаронида мешавад.
[bookmark: bookmark36][bookmark: bookmark37]Қисми 10
Ҳифзи ҳуқуқӣ ва ҷисмонии моликият
1. Маҳсулот ва технологияҳои ҳифзшавандаи ба ҳудуди давлати Тарафи воридкунанда ва дар объектҳои таҳти доираи ҳуқуқӣ ва (ё) назорати ин давлат буда содиршаванда, аз ҷумла дар ҳолате, ки маҳсулот ва технологияҳо дар истифода ва таҳти идоракунии иштирокчии фаъолияти муштарак қарор доранд, нисбати ҳама гуна шакл ва намуди мусодира ё мурофиаи судӣ аз масуният истифода мебаранд, инчунин нисбати ҳама гуна дигар чораҳои маҷбуркунӣ, аз қабили мусодираи категорияи ишорашудаи молҳо ё ҳабс кардани онҳо то баромадани қарори суд.
Масунияти ҳуқуқӣ дар ҳолатҳое эътибор надорад, ки Тарафи содиркунанда дар тартиби татбиқи муқаррароти ин қисм дар ҳолати мушаххас аз чунин масуният даст кашад, аз ҷумла ҳангоми зарурат маҳсулот ва технологияҳои ҳифзшударо бо дархости Тарафи содиркунанда аз иштирокчии фаъолияти муштараки Тарафи воридкунанда мусодира намояд, агар риоя нашудани шартҳои иҷозатномаҳои содиротӣ ё дигар иҷозатҳо нисбати маҳсулот ва технологияҳои ҳифзшаванда, ки дар давлати Тарафи содиркунанда дода шудаанд ҷой дошта бошад ва маҳсулоту технологияҳои ҳифзшавандаро тибқи тартиб ва меъёрҳои Созишнома таҳти нигоҳдории бомасъулият қарор диҳад. Маҳсулот ва технологияҳои ҳифзшаванда дар ҷараёни таҳлил ва тафтишоти фаъолияти иштирокчии фаъолияти муштараки дилхоҳ аз Тарафҳо вобаста ба ҳама гуна вайронкуниҳои ошкоршуда ё эҳтимолӣ дар ҷараёни чунин фаъолият ба сифати гарав ё таъминоти дигар истифода бурда намешаванд. Мувофиқан, нисбати молҳо ва технологияҳои ҳифзшаванда дар асоси қарори мақомоти давлатии давлати Тарафи воридкунанда ё вобаста ба мурофиа дар суди ин давлат ҳеҷ гуна чораҳои маҷбуркунӣ (масалан, ситонидан, ҳабс, реквизитсия ё мусодира) татбиқ шуда наметавонанд.
2. Тарафи воридкунанда дар доираи тартиби додани иҷозатнома ё дигар иҷозатҳо нисбати маҳсулот ва технологияҳои ҳифзшаванда, ки дар давлати он амал менамояд, ҳама чораҳои зарурии хусусияти ҳуқуқӣ доштаро мебинад, то ки маҳсулот ва технологияҳои ҳифзшаванда, ки дар истифодабарӣ ва таҳти идоракунии иштирокчиёни он дар фаъолияти муштарак қарор доранд, бо иҷозати содироткунанда ва дар асоси созишномаҳо бо гирандагони амонат аз Тарафҳои содиркунанда, аз фурӯш, ба иҷора додан (иҷораи дубора), гарав, гузашт кардани ҳуқуқи моликият ё ба идоракунии боваринок ба дигар шахсони ҳуқуқӣ ё воқеӣ гузаронидан бо вайрон кардани шартҳои содироти онҳо кафолат дошта бошанд. Дар ҳолати ба вуҷуд омадани баҳсҳо оид ба ӯҳдадориҳои шартномавӣ байни иштирокчиёни фаъолияти муштараки Тарафҳои содиркунанда ва воридкунанда, маҳсулот ва технологияҳои ҳифзшуда наметавонанд воситаи таъмин намудани ҳама гуна ӯҳдадорӣ бошанд ё ба таври дигар халалдор карда шаванд.
3. Дар ҳолати ба амал омадани ҳодисаҳои ҳуқуқӣ ва (ё) далелҳое, ки барои эрод ё даъво марбут ба маҳсулот ва технологияҳои ҳифзшаванда асос шудаанд ва ё метавонанд шаванд, Тарафҳои содиркунанда ва воридкунанда фавран тавассути мақомотҳои салоҳиятдор ва (ё) ваколатдори худ ва дар ҳолати зарурӣ тариқи воситаҳои дипломатӣ бо мақсадҳои андешидани тамоми чораҳои зарурии ҳуқуқӣ ва амалӣ барои ҳимоят аз чунин эродҳо ва даъвоҳо машваратҳо мегузаронанд.
4. Муқаррароти ин қисм ба амалӣ намудани вазифаҳои маъмурӣ нисбати маҳсулот ва технологияҳои ҳифзшаванда марбут ба интиқоли онҳо дар ҳудуди давлати Тарафи воридкунанда ва истифодабарӣ дар ҳудуди он мувофиқи тартибе, ки бо Созишнома ҳамҷоя аст, таъсир намерасонанд.
5. Бо мақсади риояи принсипи масунияти ҳуқуқӣ дар мувофиқа бо ин қисм Тарафҳои содиркунанда ва воридкунанда тартиб ва амалияи мувофиқашудаи татбиқи амрҳои иҷроияро риоя мекунанд, ки метавонанд, аз ҷумла боиси ҷорӣ шудани мораторияи маъмурӣ барои интиқол ё истифодабарии маҳсулот ва технологияҳои ҳифзшаванда дар ҳолати қабули қарори асоснок нисбати амалҳои зерин гарданд:
1) боздоштани иҷрои амалиёти гумрукӣ ва баровардани маҳсулот ва технологияҳои ҳифзшавандаи алоҳида бо сабаби ҷой доштани ҳодиса ва таркиби ҳуқуқвайронкунии гумрукӣ;
2) ворид намудани маҳдудиятҳо барои интиқол дар қаламрави давлати Тарафи воридкунанда ва дар қаламрави он истифода бурдани маҳсулот ва технологияҳои ҳифзшаванда, агар ба муносибати бехатар бо онҳо тибқи Созишнома мумкин аст, ки зарар расонида шавад, инчунин дар ҳолати хавф ба амният, тартиботи ҷамъиятӣ, ҳаёт ва саломатии инсон ва (ё) муҳити табиии атроф;
3) ҷорӣ намудани маҳдудиятҳо ба истифодаи маҳсулот ва технологияҳои ҳифзшаванда дар радифи қабули қарорҳои мушаххас оид ба густариш ва истифодаи ҳама гуна захираҳо ва хизматрасониҳо, ки дар доираи фаъолияти муштарак пешниҳод мешаванд;
4) истеҳсоли амалҳои тафтишотӣ ё мурофиавӣ вобаста ба содир шудани амалҳои ғайриқонунӣ, ки ба маҳсулот ва технологияҳои ҳифзшаванда дахл доранд;
5) татбиқи шартҳои шабеҳ, маҳдудиятҳо ё мораторияҳо.
6. Дар ҳолати дуздӣ ё ҳама гуна забти ғайриқонунии маҳсулот ва технологияҳои ҳифзшаванда ё таҳдиди воқеии чунин амалҳо Тарафи воридкунанда бо мусоидат намудан ба ҳифз ва бозгашти онҳо ҳамкории то ҳадди имкон самаранокро таъмин менамояд ва барои таъҷилан ва дар ҳаҷми пурра аз ҷониби намояндагони Тарафи содиркунанда барқарор намудани назорати мукаммал ба маҳсулот ва технологияҳои ҳифзшаванда чораҳо меандешад.
Дар доираи қонунгузории давлати Тарафи воридкунанда, дар ҷараёни гузаронидани тадбирҳои амнияти ҳуқуқӣ бо мақсади муайян ва ҷамъ овардани исботҳое, ки далели ҳуқуқвайронкунӣ нисбати маҳсулот ва технологияҳои ҳифзшавандаро тасдиқ мекунанд, айбдоркунии шахси ба содири ҷиноят гумонбаршаванда, инчунин муқаррар намудани зарари бо амалҳои ӯ расонидашуда, аз ҷониби мақомоти ҳифзи ҳуқуқи Тарафи воридкунанда ҷойгиркунии муваққатии маҳсулот ва технологияҳои ҳифзшаванда дар минтақае (ҷой), ки дастрасии маҳдуд дорад ҳангоми таъмини ҳамроҳӣ ва назорати доимӣ нисбат ба молҳо ва технологияҳои ҳифзшаванда аз ҷониби намояндагони Тарафи содиркунанда, таъмин карда мешавад. Чунин муносибати бехатар нисбати маҳсулот ва технологияҳои ҳифзшаванда ба ҳеҷ шакл ваколати намояндагони Тарафи содиркунандаро дар амалӣ намудани чораҳои зарурии муҳофизатӣ барои назорати бефосила, аёндорӣ, санҷиши мувофиқат ва танзими муносибат бо маҳсулот ва технологияҳои ҳифзшаванда ҳангоми ҷойгиркунии онҳо ба нигоҳдории бехатар ва қарор доштан дар нигоҳдории бехатар маҳдуд намекунад.
7. Тарафҳо дар доираи иҷрои Созишнома, созишномаҳо ва шартномаҳо бо давлатҳои сеюм, барои татбиқи принсипҳо ва меъёрҳои дар ин қисм нисбат ба маҳсулот ва технологияҳои ҳифзшавандаи ба давлатҳои сеюм бозсодиротшаванда ва маҳсулот ва технологияҳои ҳифзшавандаи аз ҷониби давлатҳои сеюм содиршаванда (аз давлатҳои сеюм воридшаванда) ва ба давлатҳои Тарафҳо бозсодиротшаванда тамоми чораҳои заруриро меандешанд.
Қисми 11
Ҳолати садамавӣ ҳангоми интиқол, нигоҳдорӣ ё ба кор даровардан
1. Дар ҳолате, ки агар дар доираи амали салоҳияти ҳуқуқии давлати содиркунанда ё давлати Тарафи воридкунанда ҳолати садамавӣ ҳангоми интиқол, нигаҳдорӣ ё оғози ба фазои кайҳонӣ баровардани маҳсулот ва технологияҳои ҳифзшаванда ҷой дошта бошад, ин Тарафҳо ҳама саъю кӯшишҳои зарурии худро равона менамоянд, то ки дар муайян намудани тадбирҳои муштараки мувофиқ ва усулҳои мувофиқашудаи техникии гузаронидани корҳои садамавӣ ё ҷустуҷӯӣ-наҷотдиҳӣ барои ҷустуҷӯ ва ҷамъоварии ҳама ҷузъҳо ва (ё) шикастпораҳои (қисмҳои) маҳсулот ва технологияҳои ҳифзшаванда ва инчунин расидан ба ҳама созишҳои амалии зарурӣ оид ба тартиб ва шартҳои иҷрои чунин корҳо, ҳамкорӣ намоянд.
2. Тарафҳои содиркунанда ва воридкунанда бо мақсадҳои мусоидат ба ҷустуҷӯ, идентификатсия ва ҷамъоварии ҳама ҷузъҳо ва (ё) шикастпораҳои (қисмҳои) маҳсулот ва технологияҳои ҳифзшаванда, аз ҳама минтақаҳои садама бо иштироки бевоситаи намояндагони Тарафи содиркунанда амалӣ шудани ҳамкориро таъмин мекунанд.
3. Тарафи воридкунанда ба эвакуатсияи ҷузъҳо ва (ё) шикастпораҳои (қисмҳо) маҳсулот ва технологияҳои ҳифзшаванда, ки аз ҷониби намояндагони Тарафи содиркунанда идентификатсия шудаанд, таҳти назорати доимӣ ва дар ҳамроҳии ин намояндаҳо иҷозат медиҳад. Эвакуатсия бидуни ягон омӯзиш ва (ё) акс- ё наворбардорӣ ва бидуни истифодаи воситаҳои дигаре, ки метавонанд барои ифшои хусусиятҳои техникӣ ва технологӣ ва параметрҳои маҳсулот ва технологияҳои ҳифзшаванда истифода бурда шаванд, амалӣ мегардад.
4. Иҷроиши саривақтӣ ва самараноки корҳои садамавӣ ё ҷустуҷӯӣ- наҷотдиҳӣ барои ҷустуҷӯ ва дарёфти дилхоҳ ва ҳама ҷузъҳо ва (ё) шикастпораҳои (қисмҳои) маҳсулот ва технологияҳои ҳифзшаванда бо чорабиниҳое таъмин карда мешаванд, ки дар бар мегиранд:
1) истифодаи усулҳо, намудҳои фаъолият, таҷҳизот ва тартиби гузаронидани амалиёти садамавӣ ё ҷустуҷӯӣ-наҷотдиҳӣ, ки дар асоси ҳамҷояи намояндагони тарафҳои содиркунанда ва воридкунанда мувофиқа шудаанд;
2) дар асоси доимӣ дастгирӣ намудани алоқаҳо ва муносибатҳои ҳамкорӣ байни намояндагони доимии Тарафҳои содиркунанда ва воридкунанда ҳангоми ҳалли ҳама масъалаҳо вобаста ба банақшагирӣ ва гузарондани амалиётҳои садамавӣ ё ҷустуҷӯӣ-наҷотдиҳӣ;
3) таъмин намудани шароитҳо барои дар асоси ҳамҷоя аз ҷониби намояндагони тарафҳои содиркунанда ва воридкунанда ба таври доимӣ пайгирӣ шудани амалиёти садамавӣ ё ҷустуҷӯӣ-наҷотдиҳӣ.
5. Бо дарназардошти банди 4 ин қисм, ҳангоми гузаронидани амалиёти садамавӣ ё ҷустуҷӯӣ-наҷотдиҳӣ доир ба ҷустуҷӯ, дарёфт ва ҷамъоварии дилхоҳ ва ҳама ҷузъҳо ва (ё) шикастпораҳои (қисмҳои) маҳсулот ва технологияҳои ҳифзшаванда, Тарафҳои содиркунанда ва воридкунанда барои риояи шартҳои зерин то ҳадди имкон кӯшиш менамоянд:
1) намояндагони Тарафи воридкунанда ҳеҷ гуна ҷузъҳо ва (ё) шикастпораҳои (қисмҳои) маҳсулоти ҳифзшаванда ва технологияҳои Тарафи содиркунандаро акс- ё наворбардорӣ намекунанд ва дигар воситаҳоеро, ки метавонанд барои ифшои хусусиятҳои техникӣ ва параметрҳои маҳсулоти ҳифзшаванда истифода бурда шаванд, татбиқ намекунанд;
2) ҳама маълумот, ки ба маҳсулот ва технологияҳои ҳифзшаванда мансуб аст, сараввал (қабл аз қабули қарори ниҳоӣ нисбати категорияи он) ҳамчун маълумоти махфӣ аз рӯйи хосияти худ дида баромада мешавад;
3) намояндагони Тарафи содиркунанда идентификатсияи ҷузъҳои мушаххас ва (ё) шикастпораҳои (қисмҳои) маҳсулот ва технологияҳои ҳифзшавандаро мегузаронанд ва ба намояндагони Тарафи воридкунанда дар бораи натиҷаҳои он, ки барои мансубияти ин ҷузъҳо ва (ё) шикастпораҳо (қисмҳо) ба қатори маҳсулот ва технологияҳои ҳифзшаванда асос мебошанд, иттилоъ медиҳанд;
4) намояндагони Тарафи содиркунанда пас аз машварат бо намояндагони Тарафи воридкунанда коркарди ибтидоӣ, баҳисобгирӣ ва системасозии ҷузъҳо ва (ё) шикастпораҳои (қисмҳои) дарёфташуда ва идентификатсияшудаи маҳсулот ва технологияҳои ҳифзшавандаро анҷом медиҳанд ва иттилооти ҷамъшударо вобаста ба ҷузъҳои номбаршуда ва (ё) шикастпораҳо (қисмҳо) бойгонӣ мекунанд.
6. Агар асос барои фарз намудани, он ки ҷустуҷӯ ва ҷамъоварии ҷузъҳо ва (ё) шикастпораҳои (қисмҳои) маҳсулот ва технологияҳои ҳифзшаванда ба манфиатҳои дигар Тарафҳо - иштирокчиёни Созишнома ё давлати сеюм таъсир мерасонанд, вуҷуд дошта бошад, Тарафҳои содиркунанда ва воридкунанда якҷоя ва таъҷилан бо ҳар яке аз Тарафҳо - иштирокчиёни Созишнома ва ҳукумати давлати сеюм доир ба масъалаҳои ҳамоҳангсозии тартиби ворид намудани корҳои садамавӣ ё ҷустуҷӯӣ- наҷотдиҳӣ бидуни зарар ба ҳуқуқ ва ӯҳдадориҳои ҳамаи тарафҳои манфиатдор мувофиқи қонуни байналмилалӣ, аз ҷумла ҳамонҳое, ки дар асоси Созишнома аз 22 апрели соли 1968, дар бораи наҷот додани кайҳоннавардон, баргардонидани кайҳоннавардон ва баргардонидани объектҳо, ки ба кайҳон равона карда шуда буданд, машварат менамоянд.
7. Тарафҳои содиркунанда ва воридкунанда ба гирандагони амонати худ ваколат медиҳанд, ки мутобиқи қонунгузории давлатҳои Тарафҳо иттилооти барои муайян кардани сабабҳои садама ё оғози номуваффақи парвоз заруриро пешниҳод намоянд.
Қисми 12
Ҳамкорӣ дар баргузории
чорабиниҳои дар қонунгузорӣ муқарраршуда
1. Барои дар қаламрави давлати Тарафи воридкунанда дар объектҳо, хуҷраҳо ва воситаҳои нақлиёт ё дар минтақаҳои ҳифзшуда, ки дар онҷо маҳсулот ва технологияҳои ҳифзшаванда қарор доранд, баргузор намудани чорабиниҳои дар қонунгузорӣ муқарраршуда Тарафҳои содиркунанда ва воридкунанда тавассути мақомотҳои салоҳиятдор ва (ё) ваколатдори худ бо мақсадҳои таъмини амнияти маҳсулот ва технологияҳои ҳифзшаванда дар асоси мувофиқашуда бо дарназардошти масъулиятҳои ҳамаи иштирокчиён, тартиби танзимшавандаи дастрасиро ба макони баргузории чунин тадбирҳо татбиқ мекунанд. Чунин дастрасӣ ба макони баргузории чорабиниҳо ҳангоми риояи шартҳои зерин амалӣ карда мешавад;
1) чорабиниҳои дар қонунгузорӣ муқарраршуда танҳо аз ҷониби шахсони мансабдори тариқи қонунгузорӣ ваколатдоршуда бо риояи талаботҳои ин қисм гузаронида мешаванд;
2) шахсони мансабдори тариқи қонунгузорӣ ваколатдоршуда ҳуқуқи боздиди макони гузаронидани чорабиниҳои дар қонунгузорӣ муқарраршударо дар ҳузури намояндагони Тарафи содиркунанда амалӣ менамоянд;
3) Тарафи воридкунанда таъмин мекунад, ки шахсони мансабдори тариқи қонунгузорӣ ваколатдоршуда ҳангоми банақшагирии фаъолияти худ:
ҳамчун омилҳои аҳамияти аввалиндараҷадошта ҳама паҳлӯҳоро, ки ба таъмини амнияти маҳсулот ва технологияҳои ҳифзшаванда алоқманд мебошанд ба назар мегиранд ва тибқи маҳдудият ва талаботҳое, ки намояндагони Тарафи содиркунанда дар мавриди дастрасӣ ба маҳсулот ва технологияҳои ҳифзшаванда муқаррар кардаанд, амал менамоянд;
чорабиниҳои дар қонунгузорӣ муқарраршударо тавре амалӣ менамоянд, ки онҳо бо нишонаҳои дахолат ба танзими муносибат бо маҳсулот ва технологияҳои ҳифзшаванда ҳамҷоя набошанд ва имкониятҳои намояндагони Тарафи содиркунандаро дар иҷрои самараноки вазифаҳои худ нисбати маҳсулот ва технологияҳои ҳифзшаванда зери хавф нагузоранд;
расонидан халал ва нороҳатӣ ба корҳои ҷорӣ ва ба нақша гирифташавандаро бо маҳсулот ва технологияҳои ҳифзшаванда, ки аз ҷониби намояндагони Тарафи содиркунанда дар доираи фаъолияти муштарак гузаронида мешаванд, то ҳадди имкон кам намоянд ва аз рӯйи имконият истисно намоянд;
бо мақсадҳои гузаронидани чорабиниҳои дар қонунгузорӣ муқарраршуда усулҳо, воситаҳои техникӣ ва расмиётеро истифода баранд, ки нисбати онҳо розигии намояндагони Тарафи содиркунанда бо дарназардошти ҳамҷоягии ин усулҳо, воситаҳои техникӣ ва расмиёт бо мақсадҳои Созишнома ва замимаи мазкур, мавҷуд бошад.
2. Тарафи содиркунанда таъмин менамояд, ки намояндагони Тарафи содиркунанда барои гузаронидани фаврии чорабиниҳои дар қонунгузорӣ муқарраршуда ва расидан ба мақсадҳои онҳо мусоидат намоянд.
3. Бо дарназардошти бандҳои 1 ва 2 ҳамин қисм, қабл аз дилхоҳ боздиди макони баргузории чорабиниҳои дар қонунгузорӣ муқарраршуда, бармеоянд:
1) пешниҳоди расмии дархост барои боздиди макони баргузории чорабиниҳои дар қонунгузорӣ муқарраршуда;
2) ба даст овардани ҳама созишҳои зарурӣ бо намояндагони Тарафи содиркунанда дар бораи тартиби гузаронидани чорабиниҳои дар қонунгузорӣ муқарраршуда (аз ҷумла акс- ва наворбардорӣ), ки дар онҳо ба таври махсус масъалаҳои мушаххаси амнияти маҳсулот ва технологияҳои ҳифзшаванда ба инобат гирифта мешаванд;
3) аз ҷониби намояндагони Тарафи содиркунанда татбиқ шудани чораҳои зарурии амалӣ, ки ба таъмини амнияти маҳсулот ва технологияҳои ҳифзшаванда дар вақти гузаронидани чорабиниҳои дар қонунгузорӣ муқарраршуда, равона шудаанд.
